
Қуанышкерей Мұхтаров,
«Теңізшевройл» ЖШС 

бас директорының орынбасары

Билли Лакоби,
«Теңізшевройл» ЖШС 
бас директоры

Құрметті Атырау облысының Құрметті Атырау облысының 
тұрғындары мен қонақтары!тұрғындары мен қонақтары!

«Теңізшевройл» ЖШС ұжымы атынан Сіздерді Қазақстан Республикасының 
Отан қорғаушылар күнімен шын жүректен құттықтаймыз!

Бұл мереке – ерлік пен абыройдың, елге адал қызмет етудің символы. Біз Қазақстанның 
қауіпсіздігін қамтамасыз етіп, тәуелсіздігін қорғап, тұрғындардың бейбіт өмірін сақтауға үлес 

қосып жүрген барша азаматтарға зор ризашылығымызды білдіреміз.
«Теңізшевройл» ЖШС басшылығы мен ұжымы Қазақстанның дамуы мен тұрақтылығына 

қосып жүрген үлестеріңіз үшін алғысымызды білдіреміз. Аймақтың бірлесе дамуына мүмкіндік 
беретін бейбітшілік, келісім мен тұрақтылықты біз жоғары бағалаймыз.

Сіздерге мықты денсаулық, бақ-береке және ашық аспан тілейміз. 
Әр шаңырақта тыныштық, береке мен амандық орнасын!

К.М.Мәденовке 
«Халық қаһарманы» атағын беру 

туралы
ҚАУЛЫ ЕТЕМІН:
1. Ұлы Отан соғысында көрсеткен ерлігі мен батылдығы 

үшін Ұлы Отан соғысына қатысушы Кенжебай Мәденұлы 
Мәденовке (марқұм) «Халық қаһарманы» атағы беріліп, 
айрықша ерекшелік белгісі – Алтын жұлдыз бен «Отан» ордені 
тапсырылсын.

2. Осы Жарлық қол қойылған күнінен бастап қолданысқа 
енгізіледі.

Қазақстан Республикасының
Президенті Қ.ТОҚАЕВ

Астана, Ақорда, 2026 жылғы 5 мамыр
№1265

Қазақстан Республикасы Президентінің 
ЖАРЛЫҒЫ

Ұрпаққа үлгі Ұлы ЕрлікҰрпаққа үлгі Ұлы Ерлік

БЕРЛИН ТӨБЕСІНДЕГІ
алғашқы алғашқы 
Жеңіс туыЖеңіс туы

*ЖЕҢІС-81

Толығырақ 5-бетте

Батыр елі үшін туады

Толығырақ 2-бетте

Әуенмен өрілген өмір
*МЕРЕЙ

АТЫРАУДЫҢ РУХАНИ КЕҢІСТІГІН ӘСЕМ ӘУЕН 
МЕН КӨРКЕМ СӨЗ ТЕРБЕГЕН ТАҒЫЛЫМДЫ КЕШ 
ӨТТІ. ҚАЗАҚСТАННЫҢ ЕҢБЕК ЕРІ, ҚАЗАҚ ЖӘНЕ 
ҚЫРҒЫЗ ЕЛДЕРІНІҢ ЕҢБЕК СІҢІРГЕН ҚАЙРАТКЕРІ, 
КОМПОЗИТОР, ЖАЗУШЫ, ӨНЕР ЗЕРТТЕУШІСІ ИЛЬЯ 
ЖАҚАНОВТЫҢ 90 ЖАС МЕРЕЙТОЙЫНА АРНАЛҒАН 
ӨНЕР ШЕБЕРЛЕРІНІҢ КОНЦЕРТІ КӨРЕРМЕНГЕ 
ЕРЕКШЕ ӘСЕР СЫЙЛАДЫ. 

Ө н е р  с а ң л а ғ ы н ы ң  ш ы ғ а р м а ш ы л ы қ  к е ш і н е 
жиналғандардың қарасы мол болды. Залда ине шаншыр 
орын жоқ. Дені жастар екені байқалады. Қазақтың бай әдеби-
мәдени мұрасы бүгінгі ұрпақтың зердесінде шегеленіп, 
санасында нақтыланып, олардың нағыз отансүйгіш 
патриот, ұлтжанды азамат болып қалыптасуына ықпал 
етіп отырғандығын көріп, көңіл марқайды. Расында кеш 
тұтас қазақ руханиятының салтанаты іспетті өтті. Кеш 
шымылдығы Құрманғазының күй өнеріндегі шоқтығы биік 
«Сарыарқа» шығармасымен түрілді. Қаршыға Ахмедияров 
атындағы «Нарын» халық аспаптар оркестрі орындаған 
бұл туынды көрермен көңілін бірден асқақ рухқа бөлеп, 
кештің шырайын ашты. Дирижер Ержан Қитаровтың шебер 
басқаруымен орындалған күй ұлттық өнердің өміршеңдігін 
тағы бір мәрте айшықтады.

Әлеуметтік желілерде және онлайн-хабарландыру платформа-
ларында ең төменгі жеткіліктілік шегінен (ТЖШ) асатын зейнетақы 
жинақтарын кез келген азаматқа алып беруге делдалдық қызмет 
көрсетеміз деген ұсыныстар әлі де кеңінен таралуда. Мұндай қызметтер 
үшін алаяқтар алдын ала төлем жасауды талап етеді, оны олар 
көрсетілген қызметтің ақысы ретінде негізсіз сұрайды. 

БЖЗҚ тағы да ескертеді: біржолғы зейнетақы төлемдері делдалсыз 
және комиссиясыз жүргізіледі. 

Күмәнді схемаларға қатысуға келісу арқылы сіз тек қаражатыңыздан 
айырылып қана қоймайсыз, сонымен қатар жеке деректеріңіздің 
қауіпсіздігіне де қатер төндіресіз. Мұндай мәліметтер кейіннен өзге де 
алаяқтық әрекеттерде пайдаланылуы мүмкін.    

Сондай-ақ, зейнетақы жинақтарын ҚР Әлеуметтік кодексінде 
көзделген жағдайларда ғана алуға болатынын ескертеміз. Ең алды-
мен, ол - зейнет жасы, мерзімсіз уақытқа 1 немесе 2 топ мүгедектігінің 
белгіленуі, ҚР аумағынан тыс ТТЖ кету, мұрагерлік. Зейнетақы 
жинағының бір бөлігін тұрғын үй жағдайын жақсарту және/немесе ем-
делу ақысын төлеу мақсатына заңмен бекітілген талаптарды орындаған 
жағдайда, мына санаттағы азаматтар құқылы:     

• ең төменгі жеткіліктілік шегінен асатын жинағы бар салымшылар 
(ең төменгі жеткіліктілік шегінен асатын сома мөлшерінде);

• зейнетақысы жоғалтқан табысының (бұрын алынған 
жалақысының) кемінде 40% құрайтын зейнеткерлер – олар шотта 
қалған жинағының 50% дейін пайдалана алады;

• еңбек сіңірген жылдары бойынша зейнеткерлер (жинағының 
100% дейін);

• зейнетақы аннуитеті шартын жасасқан салымшылар (жинағының 
100% дейін).

 Зейнетақы жинақтарын тұрғын үйге немесе емделуге мақсатты 
пайдалану тек уәкілетті операторлар – екінші деңгейдегі банктер арқылы 
ғана мүмкін. Тиісінше, делдалдық қызметтер қажет емес. Бұл ретте 
БЖЗҚ ешқандай ақы алмайды.

Күмәнді әрекетке қатысуға келісе отырып, сіз ақшаңызды жоғалту 
қауіпін тудырып қана қоймай, болашақта басқа алаяқтық әрекеттер 
үшін пайдаланылуы мүмкін жеке деректеріңіздің сақталуына да қауіп 
төндіресіз.

БЖЗҚ өз салымшылары мен алушыларына мұндай ұсыныстарды 
елемеуге, тек ресми көздерден ақпарат алуға және құқықтық тұрғыдан 
қорғалған салада ғана әрекет етуге қатаң кеңес береді. 

Барлық сауалдарыңызға жауап алып, өз зейнетақы жинағыңызды 
мақсатты пайдалану мен аударуға қатысты ақпараттың дұрыстығын 
БЖЗҚ бөлімшелерінде де, қашықтықтан да: 

enpf.kz сайты, БЖЗҚ/ЕНПФ ұялы қосымшасы арқылы,
байланыс орталығының 1418 нөміріне қоңырау шалу жолымен 

көпарналы тегін байланыс немесе +7 777 000 1418 нөмірі бойынша 
WhatsApp арқылы, 

БЖЗҚ-ның Одноклассники, Telegram, Facebook, Вконтакте, Х және 
Instagram сияқты танымал платформалардағы әлеуметтік желілердегі 
ресми парақшалары арқылы да  тексере аласыз.

БЖЗҚ 2013 жылғы 22 тамызда «ГНПФ» ЖЗҚ» АҚ негізінде 
құрылды. БЖЗҚ құрылтайшысы және акционері – Қазақстан 
Республикасы Қаржы министрлігінің «Мемлекеттік мүлік және 
жекешелендіру комитеті» ММ арқылы Қазақстан Республикасының 
Үкіметі. БЖЗҚ зейнетақы активтерін сенімгерлікпен басқаруды 
Қазақстан Республикасының Ұлттық Банкі жүзеге асырады. Зейнетақы 
заңнамасына сәйкес БЖЗҚ міндетті зейнетақы жарналарын, жұмыс 
берушінің міндетті зейнетақы жарналарын, міндетті кәсіптік зейнетақы 
жарналарын, ерікті зейнетақы жарналарын тартуды, сондай-ақ «Қазақстан 
Республикасының екінші деңгейдегі банктерінде орналастырылған де-
позиттерге міндетті кепілдік беру туралы» Қазақстан Республикасының 
Заңына сәйкес депозиттерге міндетті кепілдік беруді жүзеге асыратын 
ұйым аударған кепілдік берілген депозит бойынша кепілдік берілген 
өтемнің талап етілмеген сомасы есебінен қалыптастырылған ерікті 
зейнетақы жарналарын есепке алып, оның есебін жүргізеді, зейнетақы 
төлемдерін жүзеге асыруды қамтамасыз етеді. Сондай-ақ Қор нысаналы 
активтер мен нысаналы талаптарды есепке алуды, нысаналы жинақтау 
шоттарына нысаналы жинақтарды (НЖ) есепке алу мен есептеуді, НЖ 
төлемдерін оларды алушының банк шоттарына есептеуді, «Ұлттық қор – 
балаларға» бағдарламасы шеңберінде Қазақстан Республикасының Үкіметі 
айқындаған тәртіппен НЖ қайтарымдарын есепке алуды жүзеге асырады 
(толығырақ www.enpf.kz сайтында).

АҚПАРАТТЫҚ ХАБАРЛАМА
Зейнетақы жинағыңызды пайдалану бойынша 

қызмет ұсынатын делдалдарға сену – аса қауіпті! 

Қазіргі қоғамда түрлі діни және идеологиялық 
ағымдардың ықпалы күшейіп отырғаны жасырын емес. 
Әсіресе, жұмыссыздар мен әлеуметтік осал топтарға 
жататын отбасылардың балалары жат ағымдардың 
нысанасына жиі айналады. Себебі мұндай ортада 
материалдық тапшылық, психологиялық қысым, 
болашаққа деген сенімсіздік сияқты факторлар жиі 
кездеседі. Осындай жағдайда балаларды теріс 
ықпалдан қорғау – ата-ананың, қоғамның және 
мемлекеттің ортақ міндеті.
Ең алдымен, баланың рухани және психологиялық 

тұрақтылығын қамтамасыз ету маңызды. Жұмыссыздық немесе 
әлеуметтік қиындықтар отбасы ішіндегі қарым-қатынасқа әсер 
етуі мүмкін. Алайда бала үшін ең маңыздысы – ата-ананың 
мейірімі мен қолдауы. Үйде ашық әңгіме жүргізу, баланың ойын 
тыңдау, оның қызығушылықтарын түсіну – жат ағымдардың 
ықпалынан сақтанудың алғашқы қадамы. Егер бала өзін 
түсінетін орта таппаса, ол сырттан «қабылдайтын» топтарды 
іздей бастайды.

Екінші маңызды мәселе – білім беру және ақпараттандыру. 
Көп жағдайда жат ағым өкілдері жастарды жалған діни 
ұрандармен, «әділ қоғам құрамыз» деген уәделермен өз қатарына 
тартады. Сондықтан ата-аналар мен қамқоршылар балаларға 
дұрыс діни және зайырлы білім беруге көңіл бөлуі тиіс. Баланың 
қайдан ақпарат алып жүргенін бақылау да маңызды. Әсіресе 
әлеуметтік желілер мен мессенджерлер арқылы таралатын 
күмәнді контентке назар аудару қажет.

Үшіншіден, баланы пайдалы ортаға бағыттау керек. 
Спорттық үйірмелер, шығармашылық клубтар, еріктілер 

қозғалысы – баланың бос уақытын тиімді өткізуіне көмектеседі. 
Бұл оның өзін-өзі дамытуына, сенімділік қалыптастыруына 
ықпал етеді. Әлеуметтік осал топтарға арналған тегін немесе 
жеңілдетілген бағдарламаларды пайдалану да жақсы мүмкіндік.

Төртіншіден, діни сауаттылықты арттыру ерекше рөл 
атқарады. Көптеген жат ағымдар дінді бұрмалап түсіндіру 
арқылы адамдарды алдайды. Сондықтан ресми тіркелген діни 
ұйымдардың, білікті мамандардың кеңесіне жүгіну қажет. Егер 
балада діни қызығушылық пайда болса, оны қолдап, бірақ дұрыс 
бағытқа бағыттау маңызды.

Сонымен қатар, қауіпті белгілерді ерте анықтай білу керек. 
Егер бала бұрынғы достарынан алшақтап, тұйықтала бастаса, 
агрессивті немесе тым радикалды пікірлер айта бастаса, бұл 
алаңдаушылық тудыратын белгі болуы мүмкін. Мұндай жағдайда 
психолог мамандарға немесе арнайы қызметтерге жүгінген жөн.

Жұмыссыз азаматтар үшін де маңызды кеңес – өз жағдайына 
қарамастан, баланың тәрбиесіне жауапкершілікпен қарау. 
Қиындық уақытша, ал бала тәрбиесі – ұзақ мерзімді инве-
стиция. Мемлекеттік қолдау бағдарламаларын пайдаланып, 
өз біліктілігін арттыру, жұмыс табуға ұмтылу – отбасындағы 
тұрақтылықты арттырады.

Балаларды жат ағымнан қорғау – ең алдымен дұрыс тәрбие, 
сенімді қарым-қатынас және сапалы білім беру арқылы жүзеге 
асады. Әлеуметтік осал топтар мен жұмыссыз азаматтар да бұл 
мәселеде белсенді рөл атқара алады. Балаға берілген дұрыс бағыт 
– оның қауіпсіз болашағының кепілі.

Дамира ҚАЛЫМЖАНОВА, 
облыстық дін істері басқармасы

«Ақпараттық-талдау орталығының» бөлім басшысы

Қазақстан Президентінің 2013 жылғы 
6 желтоқсандағы №250 өкіміне сәйкес 
Қазақстанда жыл сайын «Мерейлі 
отбасы» Ұлттық конкурсы өткізіледі.

Атырау облысының әкімдігі «Мерейлі отбасы – 2026» ұлттық 
байқауының бірінші кезеңіне қалалық және аудандық 
деңгейде құжаттар қабылдау басталғанын хабарлайды 

Конкурстың мақсаты – өнегелі құндылықтарды 
жаңғырту, балаларды тәрбиелеуде ата-ананың 
жауапкершілігін арттыру, отбасы құндылықтарын 
кеңінен насихаттау, қазақстандық отбасының жағымды 
имиджін үгіттеу болып табылады. 

Конкурс ҚР Үкіметінің 2014 жылғы 5 наурыздағы №181 
қаулысымен бекітілген «Мерейлі отбасы» ұлттық конкур-
сын өткізу қағидаларына сәйкес жүзеге асырылады.

Қағидада көрсетілген нысан бойынша конкурсқа 
қатысуға өтінім аудандық (қалалық) комиссияға 
конкурстың басталғаны туралы көпшілікке жарияланған 
күннен бастап бір ай ішінде қағаз немесе электрондық 
нұсқада мынадай құжаттармен қоса беріледі: 

1 )  а т а - а н а л а р д ы ң  ( қ о р ғ а н ш ы л а р д ы ң , 
қамқоршылардың) жеке басын куәландыратын 
құжаттардың көшірмелері, балалардың туу туралы 
куәліктерінің көшірмелері; 

2) асырап алушы (қорғаншы) отбасылар үшін – 
жергілікті уәкілетті органның кәмелетке толмаған балаға 
қорғаншылықты (қамқоршылықты) белгілеу туралы 
шешімінен үзінді көшірме; 

3) неке қию туралы куәліктің көшірмесі; 
4) ата-аналарының біреуі қайтыс болған жағдайда 

қайтыс болу туралы куәліктің көшірмесі (бар болса); 
5) балаларды тәрбиелегені үшін мадақтаулардың, 

белгілі бір жетістіктері үшін алған мадақтаулардың бар 
екенін куәландыратын құжаттардың көшірмелері; 

6) заңды және (немесе) жеке тұлғалардың ұсыным 
хаттары (кемінде екеу); 

7) отбасы мүшелерінің еңбектегі, спорттағы, 
шығармашылық,  зияткерлік ,  ғылыми жоғары 
же т і с т і кт е р і н  ку ә л а н д ы р ат ы н  қ ұ ж ат т а рд ы ң 
көшірмелері; 

8) қоғамдық пайдалы қызметке (волонтерлік, 
қайырымдылық, меценаттық, тәлімгерлік) (бар болса) 
қатысуды растайтын құжаттардың көшірмелері

Конкурсқа қатысуға өтінім беру үшін құжаттар 
түпнұсқамен тапсырылуы қажет.

Конкурсқа қызметі Қазақстан Республикасының 
аумағында тыйым салынған ұйымдардың құрамына 
кіретін (кірген) мүшелері бар және бұрын сотталған 
мүшелері бар отбасылар конкурсқа қатыса алмайды.

Конкурсқа қатысу үшін өтінім мен құжаттар Атырау 
қаласы және аудандар әкімдіктерінің Ішкі саясат 
бөлімдерінде қабылданады.

2026 жылғы 15 мамырдан бастап 2026 жылғы 15 
маусымға дейін Қағидалардың қосымшасына сәйкес 
нысан бойынша конкурсқа қатысуға өтінімдерді 
аудандық (қалалық) комиссияға қағаз  неме се 
электрондық нұсқада қабылдауды жүргізу. 

Қабылдаудың соңғы күні – 2026 жылғы 14 маусым. 
Аудандық (қалалық) комиссиялардың  өтінімдерді 
15 маусым – 29 маусым аралығында өтінімдерді қарап, 
облыстық екінші кезеңге өтінім жолдайды. 

Облыстық комиссия 1 шілде – 15 шілде аралығы 
қалалық және аудандық комиссиялардан өтінімдерді 
қарап, үшінші кезеңге  Республикалық комитетке 
жолдайды. 

Қазіргі жаһандану дәуірінде адамдардың білім алу, діни танымын 
кеңейту мақсатында шетелге шығуы қалыпты әрі жиі кездесетін 
құбылысқа айналды. Әсіресе тарихи отанымен байланысын 
нығайтуды көздейтін қандастар мен әртүрлі этникалық топ өкілдері 
үшін бұл маңызды қадамдардың бірі болып саналады. Алайда, 
шетелдегі бейресми діни оқу орындарының барлығы бірдей 
қауіпсіз, әрі дұрыс бағыт ұстанады деп айту қиын. Олардың кейбірі 
радикалды идеологияларды тарату арқылы жеке тұлғаға ғана 
емес, тұтас қоғамға қауіп төндіруі мүмкін.

////  Сенім және қоғам

Діни сауаттылық – қауіпсіз қоғам кепілі

Бейресми діни оқу орындары 
дегеніміз – мемлекет тарапынан 
толық бақылауға алынбаған, ли-
цензиясы жоқ немесе діни білім 
берудің ресми стандарттарына сәйкес 
келмейтін мекемелер. Мұндай орын-
дар көбінесе діни білім беруді же-
леу етіп, өздерінің тар шеңбердегі 
көзқарастарын насихаттауға бейім 
келеді. Бұл, әсіресе, діни сауаты 
жеткіліксіз, рухани ізденісте жүрген 
жастар үшін аса қауіпті.

Қандастар, яғни тарихи отанына 
қайта оралған немесе шетелде тұратын 
қазақ диаспорасының өкілдері, ұлттық 
және діни болмысын сақтауға ерек-
ше мән береді. Осындай ізденіс ба-
рысында олар кейде күмәнді діни 
орталардың ықпалына түсіп қалуы 
мүмкін. Шетелдегі кейбір бейрес-
ми оқу орындары дәстүрлі ислам 
құндылықтарын бұрмалап, радикал-
ды көзқарастарды «таза дін» ретінде 
ұсынуы ықтимал. Бұл өз кезегінде 
жастардың дүниетанымын өзгертіп, 
оларды қоғамнан оқшаулануға, тіпті 
агрессивті әрекеттерге итермелеуі 
мүмкін.

Этникалық топтар арасында да 

бұл мәселе өзекті болып отыр. Әсіресе 
әлеуметтік жағдайы төмен, білім 
деңгейі жеткіліксіз қауымдар ради-
калды топтардың нысанасына жиі 
айналады. Олар адамдардың сенімін 
пайдаланып, материалдық көмек 
немесе «рухани қолдау» көрсету 
арқылы өз қатарына тартуға тыры-
сады. Соның салдарынан адамдар 
өздерінің ұлттық дәстүрлері мен 
мәдени құндылықтарынан алыстап, 
бөтен идеологияның ықпалына түсіп 
кетуі мүмкін.

Радикалды идеологиялардың ба-
сты ерекшелігі – қоғамды «біз» және 
«олар» деп бөліп, өзге көзқарастарға 
төзбеушілік қалыптастыруында. 
Мұндай ұстаным көпұлтты әрі 
көпконфессиялы қоғам үшін аса 
қауіпті. Қазақстан сияқты зайыр-
лы мемлекет үшін бұл қоғамдық 
тұрақтылық пен бірлікке елеулі нұқсан 
келтіруі мүмкін. Сондықтан шетел-
де діни білім алу мәселесіне ерекше 
сақтықпен қарау қажет.

Бұл проблеманың алдын алу үшін 
бірнеше маңызды қадамдар қажет. 

Біріншіден, діни білім алғысы келетін 
жастарға ресми, лицензияланған оқу 
орындарын таңдаудың маңыздылығын 
түсіндіру керек. Екіншіден, қандастар 
мен этникалық топтар арасында діни 
сауаттылықты арттыру бағытында 
жүйелі ақпараттық жұмыстар 
жүргізілуі тиіс. Үшіншіден, мемле-
кет пен қоғамдық ұйымдар бірлесіп, 
шетелдегі күмәнді діни орталар тура-
лы нақты әрі сенімді ақпарат таратып, 
алдын алу шараларын күшейткені 
жөн.

Сонымен қатар, отбасының рөлі 
де ерекше мәнге ие. Ата-аналар ба-
лаларымен ашық сөйлесіп, олардың 
қайда, қандай мақсатпен білім алып 
жүргенін бақылауда ұстауы маңызды. 
Жастардың сыни ойлау қабілетін 
дамыту, ақпаратты сараптай білу 
дағдыларын қалыптастыру – ради-
калды идеологиялардың таралуына 
тосқауыл болатын тиімді жолдардың 
бірі.

Шетелдегі бейресми діни оқу 
орындарының радикалды идеология-
ларды тарату ықпалы – бүгінгі күннің 
өзекті мәселелерінің бірі. Бұл, әсіресе, 
қандастар мен этникалық топтар үшін 
маңызды, себебі олар рухани және 
мәдени тұрғыдан осал болуы мүмкін. 
Сондықтан бұл бағытта жүйелі жұмыс 
жүргізіп, қоғамның әрбір мүшесінің 
қауіпсіздігі мен бірлігін сақтау – 
баршамызға ортақ міндет.

Әсел ДОЛДА,
облыстық дін істері басқармасы

«Ақпараттық-талдау орталығының» маманы

////  Идеология Балалар кімнің ықпалында?

РЕСМИ

Зейнетақы жинақтарының жеткіліктілік 
шегін есептеу өзгерістерінің негізгі мақсаты – 
азаматтардың қаржылық тұрақтылығын қамтамасыз 
етіп, қарттық кезеңде лайықты төлемдер алуына 
кепілдік беру.
Сондай-ақ ,  зейнет ақы жинақт арының мақсаты  

зейнеткерлікке шыққаннан кейінгі тұрақты табыс көзі болуы 
үшін. Бұл қаражатты кез келген уақытта алып жұмсайтын 
депозит ретінде қарастыруға болмайды. Әсіресе, болашақ 
зейнетақысы мемлекеттен төленетін базалық төлем мен 
зейнетақы жинақтарына негізделетін жас қазақстандықтар үшін 
бұл қаржыны сақтау аса маңызды.

Қазіргі қолданыстағы әдістеме жинақтың жеткіліктілік 
шегінен асатын бөлігін алуға мүмкіндік береді. Алайда ол 
көбіне «мінсіз» сценарийге негізделген: яғни азамат тұрақты 
түрде міндетті зейнетақы жарналарын аударып, зейнет жа-
сына дейін қажетті соманы жиналуы болжанады. Ал өмірде 
кездесетін жағдайлар, мысалы, тұрақты табыстың болмауы не-
месе жұмыссыздық кезеңдері ескерілмеуі.

Сонымен қатар, соңғы үш жыл ішінде ең төменгі жеткіліктілік 
шегі қайта қаралмағаны да түзетулер енгізуге негіз болды.

Осыған байланысты экономикалық тұрғыдан негізделген 

(актуарлық) тәсілге сүйенген жаңа есептеу әдістемесіне көшуде. 
Енді есептеулер күтілетін өмір сүру ұзақтығын, инвестициялық 
табыстылықты және болашақ төлемдердің мақсатты деңгейін 
ескеретін болады.

Мысал ретінде: 46 жастағы салымшының шотында 11 млн 
теңге бар делік. Оның жасына сәйкес жеткілік шегі – 7,8 млн 
теңге, яғни қазіргі жағдайда ол 3,2 млн теңгені шешіп ала алады.

Егер осы соманы шешіп алса, болашақта Бірыңғай 
жинақтаушы зейнетақы қорынан алатын ай сайынғы төлемі 
ең төменгі деңгейде қалыптасады (қазіргі есеп бойынша – ең 
төменгі күнкөріс деңгейінің 70%-ы немесе шамамен 35,6 мың 
теңге) Ал, егер жинақтағы қаражатты алмай, сақтап қалса, 
болашақтағы зейнетақысы шамамен 2–2,5 есе жоғары болуы 
мүмкін.

Жаңа өзгерістердің негізгі мәні – азамат бүгін жинақтың бір 
бөлігін пайдаланған күннің өзінде, ертең лайықты зейнетақы 
алуға жеткілікті қаражаттың сақталуын қамтамасыз ету. 
Мемлекет азаматтардың ұзақ мерзімді мүдделерін қорғауды 
жалғастырып, әрбір қазақстандықтардың жастары ұлғайған 
шақта қаржылық тұрғыдан сенімді болуына жағдай жасауды 
көздейді.

Зейнетақы жинақтарының жеткіліктілік
шегін есептеудің жаңа әдістемесі

«Норт Каспиан Оперейтинг Компани Н.В.» филиалы 
барлық мүдделі тараптарды «Атырау облысындағы теңіз 

кешені  үшін 2027 жылға қоршаған ортаға әсер етуге 
экологиялық рұқсат алуға арналған өтінім құжаттарының 

жиынтығы» тақырыбындағы қоғамдық тыңдауға 
«Zhylyoi Operating» жауапкершілігі шектеулі серіктестігі барлық мүдделі тараптарды «Әсер 

етуге экологиялық рұқсат алу үшін материалдар: Жылыой учаскесінде барлау жұмыстарының 
салдарын жою жобасы; оған қатысты қоршаған ортаны қорғау бөлімі; қоршаған ортаны қорғау 

жөніндегі іс-шаралар жоспары» тақырыбындағы қоғамдық тыңдауға қатысуға шақырады.
Күні мен уақыты: 2026 жылғы 18 маусым, сағат 15:00
Өткізілетін орны: Атырау облысы, Жылыой ауданы, 

Қосшағыл ауылы, Қамыскөл көшесі, 79, «Мәдениет үйі».
Аумақтың географиялық координаттары: 
1. 46° 51 ‘0,000» N,  53° 6’ 0,000» E.
2. 46° 33’ 0,000» N, 53° 10’ 0,000» E.
3. 46° 18’ 0,000» N, 53° 0’ 0,000» E.
4. 46° 30’ 0,000» N, 52° 53’ 0,000» E.

Әсер ету аймағының географиялық координаттары:
1. 46° 32’ 9,065» N,  53° 0’ 58,146» E.
2. 46° 29’ 57,413» N, 53° 4’ 2,712» E.
3. 46° 27’ 50,063» N, 53° 0’ 48,575» E.
4. 46° 30’ 4,037» N,  52° 57’ 46,879» E.

Қоғамдық тыңдауға ZOOM платформасында 
төмендегі сілтеме бойынша онлайн қосылуға болады:

https://us06web.zoom.us/j/9157904000?pwd=TG9TY3
pRZTd6eFUyT0U0OUxYUmIyZz09&omn=89602530137 

Конференция идентификаторы: 915 790 4000
Кіру коды: 12587

Бастамашы: «Zhylyoi Operating» ЖШС, БСН 
250940030341, Астана қаласы, Есіл ауданы, Д. Қонаев 
көшесі, 8, 1-тұрғын емес үй-жай, телефон: +7 775 5777800, 
эл. пошта: info@zhylyoillp.kz

Әзірлеуші: «Sustainable ecology development» ЖШС. 
Мекен-жайы: Алматы қ., Асқаров көш., 3 үй, эл. пошта: 
sed@sed.kz, телефон: +7(7272) 47 23 23, +7(7272) 47 2626, 
+7(7272) 47 26 36.

Жобалық құжаттама https://ndbecology.gov.kz сайтын-
да жарияланған.

Жоғарыда аталған жоба бойынша ескертпелер мен 
ұсыныстарды Атырау облысының табиғи ресурстар және 
табиғат пайдалануды реттеу басқармасына (Атырау қ., 
Әйтеке би к., 77, atr.priroda@atyrau.gov.kz) жолдауға 
болады. 

ЖАО сайтына сілтеме: https://www.gov.kz/memleket/
entities/atyrau-tabigat?lang=kz

Қосымша ақпаратты M.Bauyrzhankyzy@zhylyoillp.kz 
эл. адресі мен +7 775 5777800 телефон нөмірі бойынша 
байланысып алуға болады.

Гүлшат ЖҰМАҒАЛИЕВА,
Халықты  әлеуметтік қорғау саласындағы реттеу және бақылау комитеті

Атырау облысы  бойынша департаментінің бөлім басшысы

Күні мен уақыты: 2026 жылғы 17 маусым , сағат 
10:00

Өткізілетін орны:  Атырау облысы, Атырау қ, 
Дамбы а.о., Дамбы ауылы,  Мардан Арыстанов  
көшесі, 30 Мәдениет үйі.

Аумақтың географиялық координаттары:  
46°26’13”, 52°16’04”.

Әсер ету аймағының географиялық координат-
тары: 

Оңтүстік — ендік: 46°23’22,633», бойлық: 
52°16’1,034» 

Батыс — ендік: 46°26’33,933», бойлық: 
52°11’49,822» 

Солтүстік — ендік: 46°29’27,484», бойлық: 
52°16’8,506» 

Шығыс — ендік: 46°26’28,411», бойлық: 
52°20’18,290»

Қоғамдық тыңдауға ZOOM платформасында 
төмендегі сілтеме бойынша онлайн қосылуға бо-
лады: 

https://zoom.us/j/91896863658?pwd=QXac1H9qm
CsjCsfVgHzRq5cYO90AmN.1 

Конференция идентификаторы:  918 9686 3658
Кіру коды: 724706

Бастамашы: «Норт Каспиан Оперейтинг 
Компани Н.В.» филиалы 

БСН 000241000874 Атырау қаласы, Смағұлов 
көшесі, 8-үй, тел.: +7 (7122) 92 27 03 

Әзірлеушілер: 
1. «ЭКОЭКСПЕРТ» ЖШС Мекенжайы: 

Қарағанды қ., Лобода көш., 40 үй, эл. пошта мекен-
жайы: info@ecoexpert.kz  телефон: +7(7212) 42 56 17

2. «ЭКО-Астана НР» ЖШС. Мекен-жайы: 
Астана қ.,  Сығанақ көш., 58/1 үй, 10 кеңсе, эл. по-
шта мекенжайы: manager@ecoastana.kz телефон: 
+7(7172) 33 04 37

Жобалық құжаттама https://ndbecology.gov.kz 
және https://www.gov.kz/memleket/entities/atyrau-
tabigat?lang=ru сайттарында жарияланған. 

Қоғамдық тыңдауларға шығарылатын 
құжатт арға  е скертулер  мен ұсыныст ар 
Ақпараттық жүйеде орналастырылады, сондай-
ақ жергілікті атқарушы органның atr.priroda@
atyrau.gov.kz  электрондық мекен-жайына 
жіберіледі 

Қосымша ақпаратты Zhanat.Kozhan@ncoc.kz эл. 
адресі мен 92 27 03 телефон нөмірі бойынша байла-
нысып алуға болады.

қатысуға шақырады.

Құқықтық мемлекетте заңның үстемдігі – әділетті 
қоғамның басты кепілі. Алайда заң тек қабылданумен 
шектелмейді, оның нақты орындалуы ерекше маңызға 
ие. Осы жауапты міндетті жүзеге асыратын негізгі 
тұлғалардын бірі – мемлекеттік сот орындаушы.  
Атқарушылық іс жүргізу – сот шешімдерін өмірде жүзеге асыра-

тын маңызды кезең. Бұл процесте сот орындаушының кәсібилігі мен 
адалдығы шешуші рөл атқарады. Сондықтан мен мемлекеттік сот орын-
даушы қызметін саналы түрде таңдадым.

Бұл таңдауыма ең алдымен заңдылык пен тәртіпке деген құрметім 
әсер етті. Мемлекеттік сот орындаушы өз қызметін Қазакстан 
Республикасының заңнамасына сәйкес жүзеге асырады және 
азаматтардың құқықтары мен заңды мүдделерін қорғауға тікелей 
қатысады. Мен үшін бұл – коғамға нақты пайда әкелудін бір жолы.

Сонымен қатар, бұл мамандықтың әлеуметтік маңыздылығы ерекше. Мемлекеттік сот орындаушы тек 
құжаттармен жұмыс істемейді, ол адамдармен тікелей қарым-қатынас жасап, олардың мәселелерін заң аясында 
шешуге ықпал етеді. Әрбір орындалған сот шешімі - қалпына келген құқық, орнаған әділет.

Мен бұл қызметті үлкен жауапкершілік пен кәсібилікті талап ететін сала деп білемін. Қиын жағдайларда 
заң аясында дұрыс шешім қабылдау, адалдық пен төзімділік таныту – бұл мамандықтың басты қағидаттары.

Осындай талаптар мені үнемі дамуға, өзімді жетілдіруге ынталандырады.
Мемлекеттік сот орындаушы қызметін таңдау – мен үшін тек кәсіби бағыт емес, бұл - қоғам алдындағы 

жауапкершілікті сезіну, заң үстемдігін қамтамасыз ету және азаматтардың құқықтарын қорғауға бағытталған 
саналы таңдау.

Назерке НҰРМҰХАНОВА,
Атырау облысы Әділет департаментінің  Атырау қалалық мәжбүрлеп орындату 

аумақтық бөлімінің сот орындаушысы

Мемлекеттік сот орындаушы
қандай қызмет атқарады?


